
ЙИСАТ УLА, АРТНАТ УLА, ХАНТЫ МИРЭВ НУПТАH ЯСАH!

Яlап таl тыlащ 
хутмет хатl 2001-мет таl 
вуш эваlт этты питас

Хащам lапатан ясаh ёхтас, 
Овс, Щёпар па Хаlэват Пелакан 
уlты шоши мират ураhан нэпек 
ханшlтаса, хота ястаман уllа, 
хоты lувиlаlа кеншак питаl 
хуl веlпасlаты. Ин ант мосты 
питаl хуl веlпасlаты ураhан 
кашh пуш ар нэпек lэщатты.

Шоши хоятат, хой там еlпийн 
нэпек ФАДН мохты мийlыйс, 
мата рут мир хоща lув lуhтасlат, 

щи lоhаlтам айкеl мохты иса 
уlапсаеl, вой па хуl веlпасlаты 
щирэl лыняшак йиl.
Ин потар манаl хуl веlпасlаты 

вер эlты. Ванты, йис уlапса 
туты шоши мир хоятат, ант 
верытlат хуllы уlты. Кашh 
хатl пасанэlан хуl уlты вераl 
уl. Куш шумах, соlаh, потам, 
няр па кавартам.
Катра тэlан хуl lэты ке-

ман туп мощатыса. Ин ищиты 

хоттэl хоятlаl lапатты кеман 
мощатыты питlат. Туватан, ёха-
натан муй па Асан мощатты па 
ноптаlтыты, хоlап омасты щи-
ран ох сохаптаты ант мосаl.
Кашh мув суhан нэпекат 

lэщатман уllат, камн мосаl 
норма хуват атэl хуl рут мощат-
ты. Ин туhа-щира вер туhматты 
эlты, яlап таl тыlащ 1-мет 
хатl 2028-мет таl унты уlам 
щиран веlпасlаты рахаl, хой 

нэмаl рут мир щиран МФЦ хот 
мохты ант lоhаlсаllы. Общи-
на щиран рупитам мохет уlам 
щиран еllы хуl веlпасlаты 
питlат.
Щишан, нэпекlан иса lэ- 

щатаlан. Щит эlты ныты питlа, 
хаlэват хуl lэты верытlув, 
муй па антом. Няврэмlуван, 
хиlыlуван йис уlапса вер ищи-
ты еllы ат туlа.

Нётопса вуты рахаl

Ашкуlа юпийн ун тахийн утаlтыты 
питщаты няврэмат нётопса вуты верытlат. 
Щи ураhан, 30 хатl унты, хоты первой 
курса ханшlтасайты, мосаl Овс мув 
шимlаh мир хоятат верат туhматты 
департамент сайт (https://dkmns.yanao.ru/
forms/1361/) мохты ясаh верты.
Овс мув шимlаh мир няврэмат, хой 

аhкиlаl па ащиlаl касаlман яhхlат, 
муй па куртан уllат па тыlащ охеl 
шимаl – туп щи няврэмат нётопсайн 
маlайт. Йи пуш маты нётопса 80 щёрас 
соlкувая хойl.

Хуl веlпасlаты ёх емаh 
хатl ванамаl

Па lапатан хуl веlпасlаты ёх емаh хатl поста-
ты питlув. Lорвош районан тампуш номас понтса 
Шишаhкуртан постаты питщаты. Аратаl мир щий 
8-мет хатаlан актащаl. Щи ноптаlты пан Ун Ас 
хоща Lоркурт пуhаlан уl.
Щи юпийн, 12-мет хатаlан, хоl Хашкурта па 

Нум Аканлейм хоща ёхтаптыlат. Мойh хоятат 
ураhан касапса, каш харат lарпитlайт. Туhа-щира 
рупитам мохет мойlаптаlайт. Хуl эlты верам 
lэтотан lапатlайт, хошъйиhкан йинщаlтаlайт.
Щишан нын ищи щи емаh хатlа пиlтащияты, 

рутlан-сырlан пиlан уйтантыяты!

Вош хуват яhхты 
тын энамаl

Пулhават вошан унт lор тыlащ 
оlаhмет хатl вуш эlты вош хуват авто-
бусан яhхты тын энамаl. Йи пуш манты 
юш 40 соlкувая хойl, таlаh тыlща 
lутты нэпек 2000 соlкувая йиl.
Хой «Морошка» хоща пиlтащас, щи 

хоятэм 35 соlкува сохаптаты питаl, 
таlаh тыlща lутты нэпек – 1750 
соlкува питаl. Ашкуlайн утаlтыты 
няврэмат, ищиты еllы, хоты ус, таlаh 
тыlащ 383 соlкувайн проездной щиран 
яhхты питlат. 

Шимlаh мирата кеншак ураhан

Аллина Тоярова lэщатсаllы

Нумlаllув 
па саман 
тайlаllув

Х
ор
: 

m
vk

.y
an

ao
.ru



         № 27 (1278) Уйт lор тыlащ 5 хатl 2025 таl2 Мир верат

Ямал мув губернатор Дмитрий Артюхов герой 
Таllы постам таlна партапсы нэпек хансас, 
хой ветеран боевых действий нэм тайl па итта 
СВО хоща лялесаl, мув тынlы тынна лотта 
веритl.

Итта, хой мув тайl па щи мув эlты хатl 
лайl, кадастровый тын эваlт 20% аратна нох 
лотта веритlаllы, щи ораhна па нэhхэт пиlна 
тынэста ант масl. Тамхатl, лялесты ях арен-
дайна саткем участок Губкинской, Lапатнаhк 
па Пуровской районна масайт, маты атат хат 
аматты щирна lэщатман оллат.
«Муh орhевна сэhк ям, хонты Ямал мув ге-

рой нэhхэт ораhна йиlап нятапсэт этlат. Итта 
муh округуна социальной защита хоща lапат 

щёрс молтас ветеран боевых действий нэм тайты 
нэhху лайl. Там льгота – холна йи нятапсы 
нэhхэт эlты хой ляль эваlт парта ёхтас, ёхатl 
па lув хаттэl нэhхуlаl ораhна», – Ямал мув 
верат пиlна ропытты департамент коща lаhкар 
ныh Екатерина Атарщикова лавас.
Щимащ мера ясна пайтты ораhна масl 

«Госуслуги» хуват заявка китта, МФЦ хоща 
яhхман заявление ханста па олты похлаlна ут 
хатна яhхта.
Тамхатl Ямал мувна СВО хоща лялесты ях 

па lув хаттэl мохыlаl ораhна 67 нятапсы 
ропытl. Касh вуl васна па ай похална нятты 
харат ропытlат.

Вера Лонгортова хансам потар

Шоши мир ёх няврэмат 
ураhан, хор ханшты па «По-
лярные краски» потар округ 
шоши мир ёх пиlан рупитты 
департамент касапса lэсятас. 
Ханты, ур, саран па ёрн ёх 
10-14 па 14-18 таl lоват 
няврэмат рупатайт уйт lор 
тыlась хусмет хатl унты 
китты верытlат. 

Касапсая китты потар йи 
лопас эlты кат лопас унты 
ханшман ат ус. Потраl па 
хораl йи номинация хуват 
lэсятты мосаl: 
– Шоши мир ёх уlты 

хот; 
– Хоттэl уlапса; 
– Lуматты сохат (хоты 

Воlаh 
стипендия 

шитты ураhан
Там тыlащ оlаhмет хатl вуш 

эlты Ямал губернатор стипендия 
шитты ураhан мосаl унт lор 
тыlащ 31-мет хатl унты нэпекат 
маты. Ун тахайн утаlтыты хотат 
муй па щи веран рупитты депар-
таментат мохты.

Хой таlаh таl иса туhа-щира 
утаlтыйс, щи тумпийн турамсот 
верат хоща пиlтащийс, СВО хоща 
уlты мохет няврэмат па Овс мув 
шимlаh мир хоятат няврэмат, щи 
тумпийн Волноваха студентат ищи 
щимащ кум тайlат.
Кашh хатl утаlтыты яhхты 

студентат, хой ашкуlа там муван 
етшаптас, туп «вет» тайты верэl 
уl. Утаlтытэl тумпийн турамсот 
сама рахты верата пиlтащтыя 
мосаl. Аратаl там постам верат 
патэl унты тувман, кашh тыlащ 
10 щёрасан ёша вуты питlат 
оlаhмет курс эlты, туп оlаh ятэl 
яма етшаптаты мосты питаl.
Ёlта утаlтыты няврэмат, хой 

ащиlаl СВО хоща уllат, Овс 
мув шимlаh мир хоятат хоща 
lуhтасlат, стипендия вуты ураhан 
оlаhмет курс эlты «няl» па «вет» 
тайты мосаl.
Ямал мув ашкуlа меваl пос 

пиlан етшам няврэмат, хой образо-
вание, леккар па каш туты щиран 
утаlтыйl – кимет курс юпийн 
нэпекlаl маты верытlаllаl. Еllы 
хатlатан там няврэмат «Ориентир 
Ямал» региональной программая 
пиlтащты верытlат. Уншак кур-
сатан утаlтыман практика округан 
манты, па щи тумпийн рупата 
щиран нэпекlаl lэщатты.
Щёхар тыlащ 25-мет хатаlан 

нэмат хоl lоhаllайт. 2020-мет таl 
вуш эlты тамащ нётопса Ямал гу-
бернатор Дмитрий Артюхов партам 
щиран маты питса. Там сыс щё-
рас моlтас няврэм яма утаlтытэl 
ураhан ох ёша паятсат.

Аллина Тоярова ханшам потар

Лялесты ях ораhна йиlап 
нятапсы

Касапсая пиlтащияты 
ёнтlайт, муй порайн тай- 
lайт);
– Шоши мир ёх ёнтапсайт 

па ёнтты отат; 
– Муh кутэван уlты воlаh 

хоятат;
Рупатайт русь па рут ясаhан 

ханшты рахаl, polar.kraski@yan-
dex.ru электронной сирн там 
адрес хося lэсятты. Нэпекан 
ханшам рупата Пулhават 
вош, Гаврюшина 17 вошхулы, 
«для участия в конкурсе «По-
лярные краски» нэман понты 
па китты.
Хой си касапса эlты 

моlты lэрапты утсийl, +7 
(34922) 6-70-21, 6-70-27 там 
телефонhан хуват инсясаты. 
Кашh касапсайн касты па нох 

питты няврэмат дипломатан па 
мойlапсаятан мойlаптаlайт.
 

Альбина Тырлина 
ханшам потар



                               № 27 (1278) Уйт lор тыlащ 5 хатl 2025 таl  3

Катра порайн уlам опращlув, 
хун па нумасысат ханты ай 
куртыеl муй lоват хорамаh 
ун воша энамаl. Йис пормасат 
шавиты хот lэщатмаl порайн 
Елена Ильинична Тыликова хува 
манты куl номас таhха тайс, 
куртаh хоятlаlан щи вер нум-
ман па шавиман тайман ин там 
хатl унты еllы туlа. Пормас 
шавиты хотан, щи пора уlам 
хатlат эlты, тэlые катра пормас 
па хор вантты рахаl, вош тыйм 
нэпекат lуhатты.
Щи пора эlты тэlые яlап 

хот энмас, тохlаh хопат, кать-
рат ёхтыlыlат. Куртаh хоятlаl 

Округеван еhк манты юпийн, ун йиhк пора сыс, шеhк 
мосты пормасат мет оlhа ай куртата туlайт. Тут йиhк, 
лавам, мотор вой, тутъюх туты вер мет воlаhа тайlа. 
Кашh таl щи вер арсыр щиран тыйl. Туп таlаh таlа 
ханшам план, там ван кут верты мосаl.

Ущ тыlащан няlхощъяh тонна тут йиhк Lорвош, 
Приуральской па Ямальской районата туса. Уйт lор па 
унт lор тыlщатан Пуровской, Тазовской па Красносель-
купской районат пеlа катьрат манlат. Мет ёlта Гыда, 
Сеяха па Мыс Каменной куртата мосты пормас туlа. 
«Тут йиhкан па лаваман lэlтам катерlув ун йиhк 

хуват мет оlhа Овкурт, Питlор, Lоркурт па Мужи вош 
пеlа манlат. Нори, Кутопьюган па Сюнай-Сале куртата 
тутъюх туlув. Lуh кутап юпийн мет хувн уlты куртат 
пеlа манlув. Гыда куртан еhк манты юпийн, ищкия 
йиты унты катьрат ветъяh пеlа вет хатl туп яhхты 
кум тайlат. Сеяха пеlа яhхтэван, вотаl маты мув сыl 
оlаh эlты поlаl, уйтты мосаl. Тухаl ишан ёхан пан 
питараl щарас иты хува сораl, кимет хатl маlа йиl. 
Щиеl пеlа мантэван, патан тут йиhк шепты шлангат 
туlув. Овс мувеван lуhев сора етшаl. Щит ураhан, 
хоятlув атаh-хатl рупитlат. Хот хошмаlтаты пормасат 
кум шитман ант тутыйн, щаха там рупата мет lаварт 
верты питаl. 
Там пуш ханшам планэв хуват щёрас кубометра тутъ-

юх, хуlамхощъяh щёрас тонна лавам па lапатъяh пеlа 
хуlам щёрас тонна тут йиhк Ямал мува туты мосаl. 
Щи порайн lапат районан уlты хольмаh пеlа нийl 
курт таlаh таl сыс хотlаl хошам тайты питlат», – 
«Ямалгосснаб» куща ху Владимир Жадовский ястас.

Айкеlат

Сот хольмаhмет таlаl постас  
Хащам щутщаты хатlатан Овкуртан вош омпсам емаh 
хатl постаса. Катсот пеlа хольмаh таl хащас щи 
пора эlты, хун Антип Муркин хотаl омасты лот пи-
рыйс. Тата, кат ёхан йи lытов хуват ныкlы овман, 
хорам юхаh унт кутан Овкурт вош тыйс.

машинайн, сора манты мотораh 
хопатан яhхlат. Щаня муван 
уlты курт эlты тэlые воlаh 
хоят этас: леккарат, няврэмат 
утаlтаты, хорат, lуhтарат, потар 
шупат ханшты хоятат, касап-
саятан нох питыlыты па ишак-
ты нэм шитам эвет па похат, 
ляль харатан парам воlаh ёх 
па хоlна арсыр рупата самаhа 
верты хоятат. 
Муйкем уlапса еl хатаl, туп 

йи вер ищи па lыlhа хащаl. 
Щит ханты уlапсаев. Катра 
пора эlты ин там хатlат унты 
вой-хуl веlпасlаты вер, хот 
воlан энмаlты па вуlэh тащат 

шавиты ёх опращlаl уlты щир 
ант ёрэмасэl. Хоты Щаня ёханэв 
оваl, щиты ун хоятат няврэмlаl 
утаlтаман ханты уlапсаеl йи 
еllы туlэl.

Емаh хатl постам ханты 
куртыев кашh таl хорасаhа 
ювман, хоlна хув таl ат уl па 
энамаl.

Зоя Куртямова ханшам потрат

Ай куртата мосты 
пормасат туlайт

Москва вошан хорам ун вантопса 
ус. Щита ма Никита Ребась, ханты 
похие пиlан уйтантысам. Инщассэм 
lувеl хоlща ёхтас, хота утаlтыйl, 
хойн ханты як якты утаlтаса.

«Там вантопсая муh Хон Петра вош 
эlты ёхатсув. Щита ма А.И. Герцен 
нэмпи университет хоща детства ин-
ститутан оlаhмет таl утаlтыlам. Тата 
утаlтыты етшатэм юпийн, культуролог 
пеlа еllы утаlтыты манты номас 
тайlам.
Ун воша утаlтыты ёхатмеман, мет 

оlhа шеhк ёхи lаhхасайм. Юхат округ 

 Ханты уlапсайl самаlан тайlаllы  

эlты ёхтам няврэмат пиlан 
пиlтащсам, щаlта па ашкуlайн 
ма пиlэман утаlтыйм эви Таня 
Пиналей ищи тата утаlтыйl. Хув 
тахайн уlтыйн, рут мувен эlты 
lухас тайман, самен хоща каш 
па номас хоща ям. Там йисан 
потарты хошапат уllат па аhкем 
пиlан lапат хуlам-няl пуш нёх-
ты хор хуват потрэмиlам. Матты 
ки ёlан усам.
Там уйтантопсая муh «Овс 

хус» якты, арыты па каш 
lэщатты группаев пиlан ёхатсув. 
Зоя Степановна Рябчикова там 
группаев туl. Мет оlhа Виталий 
Куртямов манэм тый вохсаllы. 
Тата Ёмвош па муh округев эlты 
ханты па охаль няврэмат якты 
утаlтыlув, рут ясаhан арыlув, 
потрэмиlув, емаh хатlат порайн 
яха уйтантыlув.
Ёlан, ашкуlайн утаlтымеман, 

ма каматса пох пиlан Олег 
Игоревич Потпот хоща каш вер-

ты хота яhхсув. Lув муhев нарасъюхан 
нарасlыты, ханты якат якты утаlтасlы. 
«Овс хус» группая ёхатмеман, ма ёlан 
утlам верlама похат утаlтаты питсам, 
хоты сахат якты па нарасlыты мосаl. 
Олег Игоревич утаlтам вераl еllы 
туlэм.
Ашкуlа етшаты няврэмата ястаты 

утщиlам. Аl паlаты, еllы ям уlапса 
пеlа вурататы. Ёlан хащам аhкиlан-
ащиlан, рутlан, ханты уlапса щирlан-
пищlан аl ёрэмаlан. Па мир хоятата 
ишакман нын ханты миран эlты по-
тартаты».

Ханты мурэв щикуш шимаl 
па lув па рут мират кутан 
шеhк таксар па паllы. Щи-
мащ ху эlты потрэв туlэв. 
Михаил Иванович Рускаламов 
Lапатнаhк вошан 1921-мет 
таlан сэма питас. 

1937-мет таlан Пулhавт воша 
ёхтас па кат таl политической 
ашкуlайн утаlтыйс. 1939-мет 
таlан Красной Армияя манас. 

Нумlаllув па саман 
тайlаllув

Ун Ляль хара 1941-мет таlан 
питас. Lув Смоленск лепан 
па Хон Петра вошат ураhан 
лялясас. Михаил Иванович 
пиlаl пиlан Тулица па Кня-
жья куртатан ветъяh пеlа вет 
немащ ики мощатыман, щитат 
кутан соlтанат па офицерат 
усат. Хонна па хус хоят плена 
уймеl. Lув сахатаl ветхощъяh 
немащ ики па кат офицер ики 
lыlhа уймаl. Щи вер ураhан 
кимет па хуlмет степени 
Слава орденhанан маса. Муh 
шоши мувеван щимащ орден 
Славы Михаил Иванович туп 
мийlыса. 
Щимащ паlтапlы хоятат 

хуват муh шук ант уятlув, 
рупитlув, няврэмlув энмаllув. 
Номса мохты Микуль Шуль-
гин ханшам потар ёхтас:   

Ма яма нумlэм,
Хун муh куртэва
васы пукат пиlан,

Михаил Иванович ащеl – Иван Никифорович, 
аhкеl – Анна Федоровна

тохаl тайн ёхтас
сыйh вещкат ясаh:
– Ляль парас!
Марэмам мир,
айl па унаl,
шукащам ёх:
ащиlы, яйlы ёх
кена lаlмас:
– Ляль парас!
Яна хутlас най,
Хотата ёхтас ой.
Асан еhкат рохlат,
Хотhат умща увlат,
паlhат кутан
умща lонщ хорпи

нови тохаllаl ёваlман
мира туlат:
– Ляль парас!
Восты ваншет 
кавармасат,
паlаh ох няlам
Лыптат энамты питсат,
Лонщ пайт хоlна
Ханшаh вуlы сохан.
Туп щащаl умащ ясаh
– Ляль парас!
Хотат хоща вещкат сый, 
Амат эваlт
Сэм йиhк этаl,
Няврэмат аматlыман 

Няхlат…
Пурlам ем юх лыптатан
Lарпиlаl мув lовата, 
Кашh хота, хоят сама:
– Ляль парас!
Воlаh Победа 
Советской мува ёхтас.
Ям рупатаеван
еllы туlэв.

Яна щиты щи, муhев сыстам 
турам иlпийн уlты ураhан 
хоятlув щи хатl хув lаваlсэl 
па ванапсэl. 

Любовь Возелова 
ханшам потар

Муh округуна йиlап Регио-
нальной ропата кансты центр 
пунсса. Нэмаl «Работа на Яма-
ле», Ямал губернатор Дмитрий 
Артюхов онтасна этас. Йи щи 
харна камантсы йит хуват ро-
пытты тахайт пирыта рахал: 
мур тэl нэhху щи питта веритl, 
муh округу пеlа касаlта нятта 
питlайт.

Ропытта йиты нэhху кутна 
ант ласкаlа. Ропытта ант эттаl 
маса lувеl ропата маты нэhху 
нятта питl – касh организацияя 
щимащ нэhху канста питlа, 
онттыйм тахайl щи ат рахал 
па маса щимащ ропатайна мули 
ропытас па опыт тайl.
«Ямал мув тамхатl – сэhк 

Энамты хаттэlат эlты маты 
хат лотты нятапсы еса па 
щирна мата питlа. Энамты 
хаттэlат, хой окружной про-
грамма хоща лоhты таllаl 
эваlт этсат, «Энамты семья» 
программа эваlт нох ант па-
яттэт ораhна заявление йиlап 
щирна мата масlат.

Энамты хаттэlат 35-мет таllаl 
соханты юпина, окружной про-
грамма эваlт хощ пайтlайт, 
щи пора эваlт хут тыlащ сыс 
йиlап заявление мата масlат, 
щи порайна хат лотты па маса 
щирlна аматты хат лотты тын-

Айкеl сорашак 
ёхатты ураhан

«Lух Авт» газета кашh lапат йи пуш 
этlыйl. Тухаl ишан, ёхаттаl унты таlаh 
lапат хащаl. Щи веран, сорашак айкеlат 
мощатты ураhан, нынан мосаl «Lух Авт» 
поныlыты айкеlат «ВКонтакте» па «Одно-
классники» хоща мощатыты.
Щи ураhан там QR-код мохты lоhаты, 

па муh верыlыты айкеllува ханшlтыяты. 
Кимет веран, айкеl lуhатты тумпийн, 
щита рахаl ясаh ханшты, потран сама 
ки рахас – пос понты.
Муh па, нын вантам айкеllан эlты 

ищи нопсэв тыеl-тохеl поныlыlэв, 
вантlэв – мата айкеlат па муй эlты 
хоятат lуhатты lаhхаlат.
Тумтак ёшна, тумтак курна ханты мир 

уlапсаев ияха понасман еllы туlэв, хан-
ты мир ясhев шавиlэв!

Региональной ропата кансты 
центр пунсса

ямас энамты регион, ропытты 
тахайт этlат, нэhху ант тармаl. 
Ар ашкоlа верlа, касты ха-

рат, леккар хатат. Щитна муh 
мувувна вуl тахайна онттыйм 
нэhхэт сэhк масlат. Там центр 

ропата маты нэhхэт эlты сэhк 
масl, ар нэhху йи тахайна акат-
ман, касh организация lувеl 
масты нэhху пирыйl», – Ямал 
мув губернатор мет алаh lаhкар 
ныh Ирина Новоселова лавас.
Ловатlна округ хуват щи 

центра 32 нэhху ропытта питl. 
Итта мули база lэщатсат, Ямал 
мув нэhхэт па па регионат 
эваlт. Мет алhищ щи база 
эваlт леккарат па няврем онт-
тады ныhат ропата мощатсат 
па мули ропытlат. Мета маса 
леккар Пулhавт «Доверие» цен-
тра ёхатсат, Новый Уренгой 
леккар хатна па ашкоlайна па 
Лапатнаhк леккар хатна.

Вера Лонгортова хансам потар

Энамты хаттэlат ораhна

ОБЪЯВЛЕНИЕ

на маты ораhна щита йиlаптан 
ханстаlайт. 
«Вантаты, тамащ программа 

мули хувн ропытl, lув кат 
щирна ос, окружной па феде-
ральной. Окружной программа 
хоты ропытас щиты па алhищ 
питl. Федеральной программа 
хуват щимащ мера нох волытlа, 
топ 35-мет таl моса топ нятап-
сына мата питlайт. Хой 36-мет 
таlаllы йис, киметты щита ант 
лоhаllайт, итта щита заявление 
вута па ант питlа», – Приураль-
ской район хат верат пиlна ро-
пытты департамент коща lаhкар 
ху Василий Кали лавас.

Мет ямас Приуральской рай-
он Охсар похал ут хат хат 
верат пиlна ропытты тахайна 
lырамтта рахал.
Охсар похал, Советской васху-

ли, 16-мет хат, 112-114 кабинет, 
па там телефон хуват инщиста: 
8 (34993) 22-368, 22-347.

Вера Лонгортова хансам потар

Муя кати lэты юпийн лёхитыйl 
Кати имоlтыйн пирась вурсяк мосятас па ястаl: 
– Я-а, аlаhсахат щикем ям lэтот манэма питаl!  
– Наh па аlаhсахат лёхитысан? – пирась вурсяк катеl инсяссаllы. 
– Хоlна антом, – кати нюхмас. 
– Оlhа лёхитыя, си юпийн туп lэты опса, – няхманшак вурсяк ястас. 
Кати сиськеl мува понтсаllы па няlмаlан пунlаl, ёш патlаl, веншаl лё-

хитты, сыстаптаты питсаllы. 
Щи пуляh вурсякиев пурlамтас. Катиев таlты хасяс. Си вуш эlты, кати иса 

lэты юпийн туп лёхитыйl. 

Еша нумасыяты 

Кашh ясаh пуhаlан цифрайт ханшаты па 
мосты сирн lуhтаты.

Lапат –              Катхосьяh – 

Хольмаh –            Ветсот – 

Ярхус –              Няlхосьяh – 

Хуlам –              Ярсот – 

Там цифрайт яха 
картаlан 
па хора lэсятаlан. 

Муй цифрайт эlты там хор 
ханшман уl. Нын па симась

 хор ханшаты. 

Альбина Тырлина lэсятсаllы 

Муй хорпи цифрайт тата ханятысат, 
яха lэсятаlан па ханшаlан. 

Няl 

Вет 

Хут      яh, сот

Lапат 

Нийl 

Наh2   

Ин няврэмат кеша мет сюняh пора. Сютсяlат. Аlаh 
нох киlты, ашкуlая манты ант мосаl. Хой хо-
шам мува сютсяты манаl, хой рупитаl. Ёlан хасям 
эвет-похат аhкиlаlа-асиlаlа нётlат, каман ёнтман 
хухатlыlат. Няврэмат етан, сютсяты порайн, газе-
та вантман, там лопасан монсь lуhатты верытlат па 
lэсятам инсясапсайт lэрапты. 

Сюняh lуh 
пора 

Хорат ханшаты 

Катра порайн сорт охlы ус. 
Хув эlты lув Йиhк хон эlты ох 
вохиlыйс. Ин ики па ястаl: 
– Наh шеhк неlаh. Охэн ки 

маlэм, хуlат иса ёхи lэllан.
Ипуш Йиhк хон ики хоlта 

пеlа манас па сортэв йиhк пи-
тара манас. Щи сыс Сот хот 
каlы эви сот хот яhхман метас 
па няlмаl сорты питса, йиhк 
пуhlа манас па йиhк йиньщты 
питас. Щи порайн lув сортан 
ёхи lавемаса. Щи эви эlты ох 
lов тыйс. 
Йи ики па хуl веlпаса ма-

нас, сортан кащаlаса па хопаl 
пиlан ёхи lавемаса. Хоп эlты 
кат аhаl lов тыйс. 
Етна пелка кураh вой Ас па 

пелка ущты питас. Сорт икийн 
кураl нох порэмаса па щи кур 
эlты па lоват тыйсат. Щимащ 

Холам ху и ор хатна осат – Тонты, Вур-
ты рэх па Тут lавам. Lув аса веlпасlаман 
яhхсат, топ касh lув порайlна яhхас. Тут 
lавам топ ям найh па ватаh хатlатна 
яhхас. Тонты па ор хат эваlт топ 
ертаh, атам хатlатна. Вурты рэх па 
мала торам ат ол, нэмоса эваlт 
ант паlас.
Хув осат-ван осат, топ йи 

моса порайна кутlаlна 
вура вартта питсат, хой 
мет хув олда питl.
– Ма хув-хув олда 

питlам, – Тут lавам лаваl. 
– Ма хонды харты ант хорlаlам. 
Ма – тут, ма эваlтэм аса паllат.
– Анта, Тут lавам, наh еса олпа 

парlан, – Тонты лавас. – Ма наh эваlтэн 
па Вурты рэх эваlт ёраhсак осам. Ма нын 
эваlтан мет хув олда питlам.
– Ходы йисан, Тонты, наh ма кинщем 

хув олда ант питlан, – Вурты рэх лавас. 
– Ма хонды харты ант парlам. Ма нэмоса 
эваlт ант паllам.
Вура щи варсат, имоса порайна сыта-

масат. Ям найh хатl ёхтас. Тут lавам па 
Вурты рэх веlпасlата мантсаhан, Тонды 
ор хатна хыщас, ертаh торам lаяlта.
Тут lавам хувви орна манас. Путы 

паlhат сэрак акамсат.
Тут lавам хощ паlтамас, ор хат пеlа 

нёхамтта питас. Топ щиты такан ермас, 
итта lавам лап хорlас.
Вурты рэх веlпасlаты тахайl эваlт пар-

та ёхтас, лаваl Тонты пеlа:
– Итта тут lавам парас. Ищи ишка-

щас!
Кимет хатl холна ертас. Тонты торам 

пеlа вантас па лаваl:
– Ерт эваlт ма ант паllам, веlпасlата 

манlам.
– Ма па ант паllам, – вурты рэх лаваl. 

– Ма па наh пиlэнна манlам.

Ишкащты мохэт

Хоты сорт lувеl ох верас
lоваh ох тайман сорт ин щи 
уl.
Йи ими па варас нып пиlан 

йиhк питаран шушас, сорт икийн 
ищи ёхи lавемаса. Ин сорт охан 
ныптаh ими ищи уl. 

Ас питаран lуп кератлийс. 
Сорт икийн lуп ищи ёхи китса. 
Ин щимащ lов сорт ох ниши 
уl. 
Йиhк хонан сорт ики кащаlаса 

па Йиhк хон ики паlтамас, 
щиты ун ох сорт ики тыйс. 
Lув хатl ная сорт ох айашака 
сораlты партсаllы. Па Йиhк 
хон ики ястас:
– Хатl най, сорт ики хонаl 

ванты, мосаh lыlаh хоят щита 
уl. Хатl най ёшlаl сорт пеlа 
китсаllы па хоятат щиlта ким 
питты питсат.
Сорт ая йис. Пеhкlаl па 

щиты щи пастыя хащсат. Ин 
там пора унты сорт ики хуlат 
lэвман щи уl.

Любовь Возелова
 lэщатсаllы

Мантсаhан. Хатн эваlт хувви орна 
лоhсаhан. Ерт волыта питас. Вурты рэх 
вантыяс па лаваl Тонты эlты:
– Каврам питl.
Тонты хощ паlтамас, ёхащ нёхамтас.
– Сэрак най этас, щикем каврамми йис. 

Тонты хощ сарас, яха таlасас па парас. 
– Малай щиты ишкащас! – Вурты рэх 

лавас, юхы ёхтас па отча олда питас.
Найh каврам хатl ос. Вурты рэх 

веlпасlата манас. Торамна сэрак па путы 
паlаh этас. 
Вурты рэх щи путы паlаh пеlа ван-

тас па lувеl парта лаваl:
– Мала манэм щи путы паlаh? Ерт 

па ват эваlт ма ант паllам. Lув ат 
ертаl.
Топ путы паlаh эваlт патам ланщ 

сэмат питта питсат, итта Вурты рэх хощ 
няратса. Щи.

Вера Лонгортова lэщатсаllы

Хорат потарlат

Овс мувеван lуhев сора 
ёхатаl, па ищиты сора етшаl. 
Щит ураhан кашh юхие, лып-
тые, войие сорнеh найh хатlатан 
хошмаlтыман, тэрматыман сора 
энамаl, турам пеlа таlасаl.
Таlаh таl утаlтыты еlпийн, 

куртаh-вошаh няврэмиет lуh сыс 
ищи щутщаlат, еша энамlат, 
юр акатlат.
Ай васыет lуh сыс тохlаhа 

йиlат. Щищкет таlаh хатl 
щипщемаlат. Войт нёхийн 
катаllайт, юраhа йиlат. Тэlые 
эпlаh вонщапса энамаl, хорам 
лыпат этаl. 
Щаха ищки хатlата йитыйн, 

хошам хатlат хоlна хув нопса 
ёхтыlыты питlат.
Тата понам хорат вантаты па 

амтатlыяты.  

Зоя Куртямова ханшам потар

Хошам найh хатlат ёхатсат

